
Inatsisartut aalajangiiffigisassaattut siunnersuut, Naalakkersuisut peqqunegassasut
misissuissasut Royal Arctic Line Kalaallit Nunaannut avammullu assartuinissamut
sullissinissamik akuersissutaata atuukkunnaarsinnegassappat pitsaaqutissai
ajogqutissaalu, taamatuttaarlu assartuinermut unammilleqatigiinneq eqqullugu.
Misissuineq takussutississavaa sullissinissamik akuersissut peerlugu
unammillegatigiinnermillu eqqussineq aningaasatigut kingunissai ganoq
isikkogarnersut. Misissuineq Inatsisartunut UKA 2023 nallertinnagu tunniunneqassaag.
(Inatsisartunut ilaasortaq Jens-Frederik Nielsen, Demokraatit)

Akissuteqaat
(Inegarnermut Attavegaasersuutinullu Naalakkersuisoq)

Siullermeernegarnera

Aallarniutigalugu periarfissag manna iluatsillugu aalajangiiffigisassatut siunnersuummut
matumunnga, inuiagatigiiusugut pilersorneqgarnitsinnut annertuumik soqutiginninnermik
ersersitsisumut qujavunga. Qanga periutsit attatiinnarnegarnissaannut
pituttorsimannginnissatsinnik siunnersuutegartup isumaanut Naalakkersuisut isumagataapput.

Siunnersuutiginegartutut misissuinissag, ajornartorsiutaasup assigiinngisitaarnerusumik
isiginiarnegarnissaanut Inatsisartunut periarfissiissaag. Taamaalilluni nunatsinni pissutsinut
nalegqussakkamik politikkikkut aaggiissutissarsiorsinnaalissaagut.

Taamaakkaluartoq nalorninartut ataasiakkaat eqgaaneqgartariagarput.

Misissuivinnissag ukiumik ataatsimik sivisussusegassasoq naatsorsuutigineqgartariagarpog.
Taamaattumik misissuinissamut piareersarluarnissamut, soqutigisagaqgatigiinnillu
attuumassuteqartunik akuutitsinissamut piffissaliilluartogartariagarpoq. Tamatuma saniatigut
assigiimmik akeqartitsilluni nunagarfinnut assartuineq ilaatinnegarluni, imaatigut
assartuinermut Royal Arctic Linep akuersissutegarnera aamma eqqarsaatiginegartariagarpoqg.

Manna iluatsillugu ogaatigerusuppara, innuttaasut nunagarfinniiginnarnissaannut
akimmiffinngorlutik allannguinissat Naalakkersuisut pegataaffigisinnaanngimmatigit.
Tamanna patsisaalluni nunagarfinnut nassiussanik assartuisarnerup attatiinnarnegarnissaa
misissuinissami pingaartinnegassaag.

Imaatigut assartuineq inuiagatigiinni aalajangiisuuvoq, taamaattumillu imaatigut
assartuinermut tunngasunik aalajangiitinnata eqqgarsarluartariagarluta. Royal Arctic Linep
akuersissutaa atorunnaarsinnegassappat iluaqutissat, ajoqutissallu misissornegarnissaannik

siunnersuummut matumunnga tunngatillugu eqgarsarluartariagartugut Naalakkersuisut
iIsumagarput.

Taamaattumik Naalakkersuisut siunnersuut taperserpaat, misissuinissalli aallartinnegarnissaa
sioqqullugu piareersartariaqarneq patsisaalluni siunnersuutigaarput, piffissaliussaq 2023-mi
Ukiakkut ataatsimiinnermit 2024-mi Upernaakkut ataatsimiinnermut nuunnegassasoq.

Tamanna tunuliaqutaralugu tulliuttog allannguutissatut siunnersuutiginegarpoq:

”Inatsisartut aalajangiiffigisassaattut siunnersuut, Naalakkersuisut
peqgquneqassasut misissuissasut Royal Arctic Line Kalaallit Nunaannut
avammullu assartuinissamut sullissinissamik akuersissutaata
atuukkunnaarsinneqassappat pitsaaqutissai ajogqutissaalu, taamatuttaariu
assartuinermut unammillegatigiinneq eqqullugu. Misissuineq
takussutississavaa sullissinissamik akuersissut peerlugu
unammilleqatigiinnermillu eqqussineq aningaasatigut kingunissai ganoq
isikkogarnersut. Misissuineq Inatsisartunut UPA 2024 nallertinnagu
tunniunnegassaaq.”



